MERCREDI, 31 MARS 2004

Ordre du jour

1. Dépbt de deux projets de loi

2. Ordre du jour

3. 4864 - Proposition de loi visant a favoriser les investisse-
ments a caractére éthique, solidaire ou écologique au
moyen de la promotion de I'épargne mobiliére

(Présentation, conformément a I'article 60 du Reglement

- Discussion)

4. 4996 - Proposition de loi modifiant la loi modifiée du 14
juillet 1986 concernant la création d'une allocation de

rentrée scolaire

(Présentation, conformément a l'article 60 du Réglement

- Discussion)

5. 5185 - Proposition de loi ayant pour objet de modifier la

loi du 28 juin 2002

1. adaptant le régime général et les régimes spéciaux de

pension;

2. portant création d'un forfait d'éducation;

3. modifiant la loi modifiée du 29 avril 1999 portant créa-
tion d'un droit & un revenu minimum garanti

(Présentation, conformément a l'article 60 du Réglement

- Discussion)

6. 5013 - Proposition de loi relative a la protection des ac-
tionnaires minoritaires et a I'obligation de lancer une offre

publique d'acquisition

(Présentation, conformément a I'article 60 du Réglement

- Discussion)

7. 4979 - Proposition de loi relative a la protection contre le
harcélement moral a I'occasion des relations de travail

(Présentation, conformément a I'article 60 du Reglement

- Discussion)

8. 5075 - Proposition de loi ayant pour objet de modifier la
loi du 24 décembre 1990 sur la préretraite

(Présentation, conformément a I'article 60 du Réglement

- Discussion)

Au banc du Gouvernement se trouvent: M. Jean-Claude
Juncker, Premier Ministre; Mme Marie-Josée Jacobs, MM. Luc
Frieden et Francois Biltgen, Ministres.

(Début de la séance publique a 14.33 heures)

M. le Président.- D’'Sitzung
ass op.

Huet d’Regierung eng Kommunika-
tioun ze maachen?

(Assentiment)

Jo, d’Madame Minister Marie-

Josée Jacobs huet d’'Wuert.

1. Dépo6ét de deux pro-
jets de loi

Mme Marie-Josée Jacobs,
Ministre de la Famille, de la Solida-
rité sociale et de la Jeunesse.- Har
President, duerch Arrété grand-
ducal vum 22. Maerz erlaabt de
Grand-Duc mir zwee Projets de loi
ze déposéieren, eng Kéier de

- Projet de loi 5320 autorisant la
participation de I'Etat a la construc-
tion et a la transformation du centre
intégré pour personnes agées au
Centre du Rham a Luxembourg-
Ville

an de

- Projet de loi 5321 autorisant la
participation de I'Etat a la construc-
tion d’'un centre de revalidation gé-
rontologique et de soins pour per-
sonnes agées en fin de vie a Cler-
vaux.

M. le Président.- D’Chamber
hélt Akt vum Dép6t vun zwee Pro-
jets de loi duerch d’Madame Minis-
ter Marie-Josée Jacobs. Déi Pro-
jete gi weidergeleet un déi
zoustanneg Kommissioune respek-
tiv un de Statsrot.

2. Ordre du jour

Ech wollt aganks vun der Sitzung
op d’'Reiefolleg vun eisem Ordre du
jour vun haut de Métteg ze
sprieche kommen. Esou wéi lech
géschter schréftlech matgedeelt

gouf, presentéiert sech op Wonsch
vun der Regierung den Ordre du
jour vun haut folgendermoossen:
Fir d’éischt hu mer d’Proposition de
loi 4864 vum Har Francois Bausch,
duerno d’Propositioun de loi 4996
vum Hér Mars Di Bartolomeo, dann
d’Proposition de loi 5185 vum Har
Aly Jaerling, dann d’Proposition de
loi 5013 vum Héar Ben Fayot, dann
d’Proposition de loi 4979 vum Har
Lucien Lux, a schliesslech d’Pro-
position de loi 5075 vum Har Aly
Jaerling.

Mir kommen dann elo zur Proposi-
tion de loi 4864 vum Har Francgois
Bausch iwwert de Schutz vun de
Minderheetsaktionaren. D'Wuert
huet den Héar Francgois Bausch. Et
si schonn ageschriwwen: déi Hare
Santer, Krecké, Meisch an
Henckes.

(Interruption)

Une voix.- Dat ass net

schlémm.

M. le Président.- D’'Wuert
huet den Héar Frangois Bausch.

3. 4864 - Proposition de
loi visant a favoriser les
investissements a ca-
ractére éthique, soli-
daire ou écologique au
moyen de la promotion
de I’épargne mobiliere

Présentation

M. Francois Bausch (DEI
GRENG), auteur.- Har President,
do si wahrscheinlech an den No-
tize bei lech e puer Saachen
duerchernee gaangen. Et ass
d’Proposition de loi visant a favori-
ser les investissements a caractére
éthique, solidaire ou écologique au
moyen de la promotion de

I’épargne mobiliére, déi ech ge-
maach hunn.

Bon, Har President, Dir Dammen
an Dir Haren, et ass esou, dass no
deene wéllen 90er Joren, wou mer
souzesoen op de Finanzméaert eng
Mentalitéit haten, déi sech just
nach no der Shareholdervalue
orientéiert huet, déi eis natierlech
op dem riichte Wee an eng Sak-
gaass gefouert huet vun enger vir-
tueller Ekonomie mam Resultat,
wat mir jo entre-temps alleguerte
kennen, wou am Joer 2000 nawell
mir all zolidd duerchernee geréselt
gi sinn an eng grouss Kris sech op
de Finanzmadaert bemierkbar ge-
maach huet. Wéi all Kris hat natier-
lech och dés Kris eppes Positives,
namlech dass entre-temps vill no-
geduecht gétt iwwert de Funktione-
ment vun de Finanzmaéaert, iwwert
de Réle vun de Finanzmaert insge-
samt. Vill fréier bekannte Borse-
spekulanten, déi och an den 90er
Joren nach d’Mentalitéit vun der
Shareholdervalue als déi eenzeg
richteg vertratt hunn, stelle sech
haut Froen, wéi et zu dér Kris konnt
kommen.

Doduerjer ginn natierlech och nei
Dieren op, nei Chancen op fir nei
Iddien. An déi Iddi, déi ech haut
weéll presentéieren, ass eng nei,
zwar keng ganz nei, a wann ech
den Historique dovu kucken, da-
téiert se vun der Urgrondiddi hier
scho vun zimlech laang hier, ma
ech mengen den Elan, deen d'lddi
kritt huet, dee kenne mir haapt-
sachlech an den 90er Joren. Ech
erhoffe mir, dass elo am Kontext
vun deem lwwerdenke vum Role
vun de Finanzméaert, vun de Fi-
nanzprodukter insgesamt an eiser
Gesellschaft, déi dote Produiten
eng gréisser Chance an Zukunft
kénne kréien.

De bekannte Schwaéizer Financier
a Manager Schmidheiny huet
schonn Ufank den 90er Joren e
Buch geschriwwen, dat huet ge-
heescht: ,,Die Finanzmarkte fir den
Kurswechsel nutzen“, an deem e
sech relativ vill ausenaner gesat
huet mat der Fro, inwiefern dass ee
gewéssen - loosse mer soen - ge-
samt gesinn ethesch, sozial oder
och ekologesch Kritare kéint uwen-
den insgesamt bei de Finanzmaert,
bei de Bankprodukter. En huet iw-
wert déi Iwwerleeungen eraus, déi
en a ville Bicher niddergeschriw-
wen huet, och eng ganz Rei inter-
national unerkannt Associatioune
gegrénnt, déi sech an den 90er Jo-
re virun allem fir déi doten Iddié
staark gemaach hunn.

Ennert dem Begréff etheschen, so-
zialen oder ekologesche Banking
verstoppt sech entre-temps natier-
lech ganz vill, an et ass entre-
temps och vill duercherneen op
deem Marché. Dat huet iwwregens
och dozou gefouert - ech war virun
dréi Méint op engem interessante
Colloque an der Belsch -, dass
d’Kommissioun an deene leschten
zwee Joer zu Bréissel sech och do-
madder ausenaner gesat huet, an
dass d’Kommissioun amgaangen
ass en neit Waissbuch ze erstellen,
wou och wahrscheinlech propo-
séiert gétt um Schluss, fir op eu-
ropdeschem Niveau e gewéssent
Regelwierk, wat d’Kritdren ube-
laangt, fir d’Européesch Unioun ze
schafen.

Ech hu virdru gesot, den Ursprong
vun der Iddi kénnt scho vu ganz
laang hier, e kénnt eigentlech aus
dem kathoulesche Milieu aus de
Vereenegte Staten. Ganz am Ufank
natierlech stoung bei deenen Iw-
werleeungen vun deenen ,Fon-
gen“, déi déi Zait an Amerika vu
gréisstendeels kathouleschen As-
sociatioune gegrénnt gi sinn, na-
tierlech de soziale Gedanken. Déi
Fonge sinn an den USA déi Zait
gréisstendeels benotzt ginn a ge-
speist ginn, fir deene sozial Beno-
deelegten ze héllefen.

Présidence: M. Jean Spautz, Président
M. Niki Bettendorf, Vice-Président

M. Nico Loes, Vice-Président

Et ass awer haaptséachlech an den
90er Joren, wou déi Produkter eng
ganz aner Nues kritt hunn, wou
éischtens emol vill méi eng grouss
Banquiersprofessionaliséierung in-
ternational drakomm ass, wou na-
tierlech och duerch d’ekologesch
Dimensioun déi ganz ekologesch
Produktpalett eng immens wichteg
Roll kritt huet a virun allem déi och
dozou baigedroen huet, dass eng
enorm Dynamik entstanen ass an
deem dote Beraich.

Haut gétt et Bankprodukter vun der
verschiddenster Zort. Et gétt der,
déi sinn némme souzesoen
ethesch, dat heescht, déi sinn ein-
fach vun engem Kritér besat, zum
Beispill ee Fong gétt geschafen an
dee Fong gétt sech als Kritar, dass
keng vun deene Gelder, déi an
deem Fong do dra sinn, dierfen an
d’Rustungsindustrie fléissen. Et
gétt souguer nach méi kleng oder
agéenkte Kritaren, déi een am
ethesche Berdich ka wielen. Ech
hunn deen doten elo némmen
erausgeholl. Et gétt awer och
entre-temps Sozialberadicher, wou
et natierlech doréms geet, wou
ganz minimalistesch ugesat gétt
bis zu ganz waitgehende soziale
Kritéren, an et gétt wéi gesot ekolo-
gescher.

Et gétt zwar de Moment oft kriti-
séiert, dass dat grad dat Schwie-
regst war, wat ze maache war als
Aufgab, wann een an dar heite
Richtung eppes wéllt maachen,
namlech déi Kritéren do ze erstel-
len. Ech mengen, dass dat awer
net esou schwiereg ass an dass
dat virun allem haaptsachlech vum
Législateur ofhénkt, éischtens dass
e sech doriwwer eens ass, wat an
deem Land, wou e seng Kritare
schaaft, respektiv wou e seng For-
derméttel schaaft, gesellschaftlech
nétzlech respektiv politesch ver-
trietbar ass. Ech mengen, wa mir
hei zu Létzebuerg iwwert déi dote
Saachen diskutéieren, da musse
mer natierlech, wa mir d’Kritéren
opstellen, och déi dote Froe stel-
len.

Et ass esou, dass menger Mee-
nung no, oder eiser Meenung no
als Gréng, déi doten Iddie kéinte fir
Létzebuerg op drai Niveauen in-
teressant sinn. Déi éischt ass
natierlech, mir hunn en nationale
Marché, wou e gewésse Besoin
besteet, fir u Kapital ze kommen,
haaptsachlech zum Beispill am
ekologeschen a soziale Beraich.

Ech wéll némmen ee Beispill
erausgraifen, dat awer menger
Meenung no ka stellvertriedend
stoe fir vill anerer, déi sech kéinten
entwéckelen an deenen nachste
Joren. Dat ass d’'Beispill vum Ener-
giepark Réiden. Deen Energiepark
Réiden ass gegrénnt ginn an huet
sech séi Kapital geschaaft zu en-
gem Moment, wéi d’Loi Rau nach
voll gespillt huet, an et war ném-
men dank der Loi Rau eigentlech,
dass den Energiepark Réiden och
haaptsachlech am Ufank sech dat
Kapital konnt beschafen, wat e ge-
braucht huet, fir kénnen ze starten.

Ech mengen, vu dass éischtens
d’Loi Rau ofgeschaaft ass, an
zweetens hei jo och nach déi ganz
ekologesch oder sozial Dimen-
sioun dobaikénnt, dass et fir den
nationale Marché duerchwegs
kann interessant ginn, wann ee se-
ch e Mechanismus gétt, wéi een
dat dote ka forderen, wéi ee ka for-
deren, dass hei zu Létzebuerg kén-
nen effektiv esou Projete sech iw-
wert deen dote Wee méi liicht Gel-
der beschafen, oder iwwerhaapt
Gelder beschafen, well et oft fir
esou Projete ganz schwéier ass,
um normale Wee un dat néidegt
Geld ze kommen.

En zweeten Aspekt, dee fir Létze-
buerg kann interessant sinn: D’Lét-
zebuerger Bankeplaz ass eng vun
de gréisste Fongsbankplazen op
der Welt, dat wésse mir alleguer-
ten, an et ass esou, dass wann een
d'Statistike kuckt, dann ass et
esou, dass den Undeel vun deene
sozialen an ekologesche Fongen
op de Finanzmaert rasant Enn der

90er Joren zougeholl huet an och
nach amgaang ass émmer zouze-
huelen.

Et ass esou, datt natierlech virun
allem déi ekologesch Fongen
enorm zouhuelen. Ech mengen,
datt et dofir och fir d’Finanzplaz
Létzebuerg kénnt interessant ginn
ze versiche ganz geziilt do, och
wann et am Moment nach némmen
eng kleng Nisch ass, mé et ass
awer émmerhin eng, déi Nisch vu
Fongen op Létzebuerg ze kréien,
dat heescht d’'Domiciliatioun vun
deene Fongen op Létzebuerg ze
kréien an dee Moment och eng
kleng nei Nisch ze schafen, virun
allem fir d’Finanzplaz, wat jo och
géing zur Diversifizéierung vun der
Finanzplaz baidroen, haaptsach-
lech wat d'Produktpalett ube-
laangt, wou mer jo alleguerte wés-
sen, datt mer se brauchen.

En drétte Punkt ass deen, et ass
natierlech, datt wann de Lé&tze-
buerger Stat oder Létzebuerg sech
engageéiert fir haaptsachlech déi
dote Secteuren ze énnerstétzen an
ze forderen, dann ass dat sécher-
lech och en Imagegewénn. Ech
mengen et ass zimlech kloer, datt
hei, wann ech am Ufank gesot
hunn, datt et hei och doréms geet
fir d’Finanzmé@ert ze benotze fir e
Kurswiessel ze forderen insgesamt
an der Gesellschaft, op e Kurs-
wiessel hin zu méi Sozialem, zu
méi Ekologie, a wann dat vu Létze-
buerg aus, vum Législateur én-
nerstétzt gétt, ass dat sécher en
Imagegewénn fir Létzebuerg um
internationalen Niveau.

Dee Wee, deen ech gewielt hu fir
dat heiten ze proposéieren, dat ass
dee fir eng Proposition de loi ze
maachen. Déi hunn ech natierlech
gemaach am Kader vun den Dis-
kussiounen deemools wéi mer dé-
cidéiert hu fir d’Loi Rau ofzescha-
fen, fir einfach hinzegoen an d’Loi
Rau zum Deel émzewandelen,
éischtens ekologesch a sozial
Kritaren dra festzeschreiwen, fir
vun deene Steiervirdeeler, déi an
der Loi Rau virgesi waren, ze profi-
téieren, an zweetens se natierlech
och kompatibel ze maache mat
den Erfuerdernisser vun der Eu-
ropaescher Unioun.

Mir wésse jo alleguerten, datt d’Loi
Rau net némmen aus ekono-
mesche Grénn zu Létzebuerg an
dar Form ofgeschaaft ginn ass, ma
och well se an déar Form net méi
kompatibel war mat de Bestém-
munge vun der Européescher
Unioun, an dofir hunn ech einfach
versicht de Wee ze goe fir déi For-
dermoossnamen an deem Sénn,
also d’Kritaren ze loossen eigent-
lech wéi se sinn, ma se just op
d’Europdesch Unioun auszedeh-
nen.

Ech soen awer direkt, datt dat heite
sécherlech net deen eenzege Wee
ass, an et war och net den Zweck
vun dar Proposition de loi hei fir elo
ze soen: Dat do ass et oder
naischt! Et ass mir einfach doréms
gaangen deemools fir am Kader
vun deenen Diskussiounen, déi
sech opgemaach hu bei der Of-
schafung vun der Loi Rau, fir ei-
gentlech deen Zuch ze benotzen,
fir do dropzeklammen, fir ze soen:
Ma hei gétt et nach eppes! Kommt
mir sichen emol zesummen no
Weeér wéi mer déi doten Nisch
kénne besetzen.

Ech mengen, datt et just wichteg
ass, datt mer relativ séier zu Létze-
buerg sollen handelen an deem
dote Beraich. Mir solle séier han-
dele virun allem, géing ech emol
soen, an enger éischter Phas um
nationale Plang fir deen éischte
Punkt ze erféllen, deen ech gesot
hunn, fir um nationale Plang eppes
ze maachen. Do kénnt e Modell
wéi deen, deen an Holland scho
langstens fonctionnéiert, dee vun
de grénge Fongen, sécherlech e
Virbild sinn och fir Létzebuerg.

An da mengen ech, wa mer den
nationale Marché, wa mer do
d’Nisch bis besat hunn, da spillen
d’'Banke souwisou mat, well dat



